Skýrsla Alateen nefndar fyrir Landsþjónusturáðstefnu Al-Anon 29. sept 2007

Hér verður stiklað á stóru um það sem fór fram í Alateen nefnd á árinu:
Deildir Alateen
Ein Alateen deild er starfandi í Reykjavík, fundir eru á fimmtudögum kl. 18-19 í safnaðarheimili Aðventkirkjunnar, Ingólfsstræti 19.  Þar eru virkir Alateen félagar í kringum 5-7 talsins.  Nokkrir Alateen félaganna hafa sótt fundi lengi. Deildin heldur reglulega samviskufundi fyrsta fund í mánuði.
Á vormánuðum var stofnum ný Alateen deild á Selfossi.  Deildin fundar alla mánudaga kl. 17:30-18:30 í AA húsinu.  Fyrst var mjög góð mæting og komu upp í 9 manns á fund.  Undanfarið hefur mætingin verið lakari með 1-2 Alateen félaga á hverjum fundi og eru það alltaf sömu unglingarnir sem mæta.  Al-Anon félagar á Selfossi sjá um að manna deildina.
Hlutverk Alateen nefndar er margþætt

Mikilvægasta verkefni nefndarinnar er að halda utan um Alateen deildirnar sem eru starfandi.  Án deildanna væri allt annað starf nefndarinnar gagnslaust.  Eitt af hlutverkum nefndarinnar er að hvetja Al-Anon og Alateen félaga til þátttöku í Alateen starfi.  Nefndin sér um að þýða og gefa út lesefni (í samstarfi við útgáfunefnd) og kynna samtökin (í samstarfi við almannatengslanefnd).

Í byrjun árs var Ásthildur kosin varaformaður nefndarinnar og Díana ritari. Í mars á þessu ári sagði Sóley starfi sínu sem formaður lausu og var enginn formaður í nefndinni þar til í apríl/maí þegar Jódís tók að sér formennsku fram á haust.  Nú vantar nýjan formann fyrir Alateen nefndina og þar sem á síðustu landsþjónusturáðstefnu var samþykkt að stofna Valnefnd sem sér um val formanna var brugðið á það ráð að senda auglýsingu eftir formanni á allar deildir í landinu auk þess sem auglýsingin fór á Hlekkinn.  Þegar skýrslan er rituð er umsóknarfrestur ekki útrunninn og vonandi býður einhver sig fram í þessa mikilvægu og þörfu þjónustu.
Útgáfumál

Í fyrra kom bæklingurinn “12 spor og 12 erfðavenjur í Alateen” út og hefur Alateen deildin í Reykjavík gefið nýliðum eitt eintak.
Til er frumþýðing á 4. spors hefti Alateen. Þýðingin á eftir að fara í yfirlestur.

Alateen trúnaðarfólk hefur tekið að sér ýmis þýðingarverkefni í gegnum tíðina:

t.d. hefur mikið verið þýtt úr bókinni “Living today in Alateen” og ættu þýðingar úr þeirri bók að standa nú yfir. 
Kynningar

Á afmælisfundi AA samtakanna á föstudaginn langa var Alateen með sér söluborð með bækur og bæklinga til sölu.  Þar var einnig dreift til fólks kynningarsneplum með helstu upplýsingum um Alateen.

Á afmælisfundi Al-Anon í nóvember 2006 deildi Alateen félagi reynslu, styrk og von af Alateen bataleiðinni.
Á vormánuðum bárust nokkrar fyrirspurnir um Alateen í tölvupósti.  Þar á meðal bárust tvær fyrirspurnir sem tengdust lokaverkefnum nemenda í Kennaraháskóla Íslands og Háskóla Íslands.  Nemendunum voru sendar upplýsingar auk þess sem nemandi úr Háskóla Íslands tók viðtal við fullorðið fólk sem hafði verið í Alateen á unglingsárunum og sendi nokkrar spurningar á Alateen félaga sem eru virkir í deildinni í Reykjavík í dag.

Al-Anon fundur er á sama tíma og í sama húsi og Alateen fundurinn í Reykjavík.  Al-Anon deildin Sprotinn hefur stutt deildina verulega undanfarin ár.  Til dæmis situr tengiliður úr Sprotanum inni í Alateen nefndinni.  Sprotinn sendi bréf á allar deildir á höfuðborgarsvæðinu í sumar þar sem bent var á að Al-Anon fundur er í húsinu á sama tíma og Alateen fundurinn er og því góður kostur fyrir foreldra/foreldri sem eru í Al-Anon að sækja fund á meðan unglingurinn sækir sinn fund í Alateen.

Í ágúst fór bréf til allra deildarfulltrúa á Reykjavíkursvæðinu um að það bráðvantar fleira trúnaðarfólk í Alateen til að leiða Alateen fundina.  Dræm viðbrögð voru við bréfinu en þó hefur síðan þá bæst ein Alateen trúnaðarmanneskja í hópinn.  Reynslan sýnir það að bein hvatning til Al-Anon félaga um að vera með í Alateen starfinu ber meiri árangur en bréf til deilda.  Hins vegar geta bréf til deilda gert félaga meðvitaða og vakið þá til umhugsunar um Alateen – félaga sem síðar vilja taka þátt í þjónustunni.
Trúnaðarmenn í Alateen

Trúnaðarfólk í Alateen nefndinni eru um 8-10 manns. Þetta er fólkið sem skiptir með sér að sitja Alateen fundi (alltaf tveir Al-Anon félagar sem sitja fundi) og tekur að sér ýmis verkefni fyrir Alateen samtökin. Alateen nefnd fundar á tveggja mánaða fresti.
Á síðasta starfsári voru haldnir 4 fundir í Alateen nefnd. Því miður mæta fáir Alateen sponsorar á fundina en oftast eru 2-4 á þeim.  Á fundi nefndarinnar í maí komu Alateen sponsorar frá Selfossi og var ánægjulegt að hitta þær og deila reynslunni af Alateen.
Ennþá vantar fleira trúnaðarfólk í Alateen í Reykjavík.  Eins og er skortir ekki Alateen félaga á fundina heldur skortir fúsa Al-Anon félaga sem vilja skuldbinda sig til að leiða Alateen fundi í ákveðinn tíma.
Framtíðarsýn

Reynslan sýnir að stöðugt þarf að auglýsa eftir trúnaðarfólki í nefndina og því er mikilvægt að sinna því áfram.  Vonandi tekur nýr formaður við nefndinni nú í haust og þá ætti starf Alateen nefndarinnar að komast í fastari skorður.  Möguleikarnir eru óþrjótandi í að þýða Alateen lesefni og kynna samtökin út á við en það er allt undir okkur í Alateen nefndinni komið hver framtíðin verður.
